
	1. Քաղաքաշինության կոմիտե
	16.03.2022թ.

	
	№01/22/2400-2022

	Հայտնում եմ, որ «Լիցենզավորման մասին» օրենքի 
(այսուհետ՝ Օրենք) 7-րդ հոդվածի 6.2-րդ մասի համաձայն՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել նույն օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում:

««Լիցենզավորման մասին» օրենքում լրացումներ կատարելու մասին» 2022 թվականի հունվարի 20-ի ՀՕ-3-Ն օրենքի 3-րդ հոդվածի համաձայն՝ Օրենքի 7-րդ հոդվածի 6.2-րդ մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը (այսուհետ՝ Կարգ) պետք է ընդունվի նույն օրենքի ուժի մեջ մտնելուց հետո՝ վեցամսյա ժամկետում: ՀՀ կառավարության կողմից Կարգի հաստատումից հետո միայն հնարավոր կլինի Օրենքով սահմանված երկրների իրավաբանական անձանց լիցենզավորման ենթակա գործունեության իրականացման համար թույլտվություն տրամադրել:

Միաժամանակ տեղեկացնում եմ, որ Կարգի մշակման շրջանակներում ՀՀ քաղաքաշինության կոմիտեում քննարկվել է լիցենզավորող մարմնի կողմից օտարերկրյա իրավաբանական անձին քաղաքաշինական գործունեության թույլտվություն տրամադրելու նպատակով անհրաժեշտ տեղեկատվության ստուգումը, Հայաստանի Հանրապետությունում քաղաքաշինական գործունեություն իրականացնելու հավակնորդ, օտարերկրյա կազմակերպությունում ներգրավված պատասխանատու մասնագետների փորձառության և որակավորման նվազագույն պահանջները: Նախնական սահմանվել են կազմակերպությունների  գնահատման սկզբունքները:
Հարկ եմ համարում նշել, որ Հայաստանի Հանրապետության քաղաքաշինության կոմիտեում 2022 թվականի մարտի 3-ին Կարգի նախնական տարբերակը աշխատանքային կարգով քննարկվել է նաև ՀՀ էկոնոմիկայի և ՀՀ տարածքային կառավարման և ենթակառուցվածքների նախարարությունների ներկայացուցիչների հետ:
	Չի ընդունվել:
««Լիցենզավորման մասին» օրենքում լրացումներ կատարելու մասին» 2022 թվականի հունվարի 20-ի 
ՀՕ-3-Ն օրենքի 1-ին հոդվածի 2-րդ մասի համաձայն՝ «Լիցենզավորման մասին» օրենքի (այսուհետ՝ Օրենք) 
7-րդ հոդվածը լրացվել է հետևյալ բովանդակությամբ 6.2, […] 6.4 կետերով. «6.2. Եվրասիական տնտեսական միության, Եվրոպական միության անդամ երկրների, ինչպես նաև […] Չինաստանի Ժողովրդական Հանրապետության […] իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել սույն օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն […] տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում:
6.4. Օրենքով նախատեսված գործունեության իրականացման վայրի պահանջ չնախատեսող՝ սույն հոդվածի 6.2-րդ մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը հաստատվում է Հայաստանի Հանրապետության կառավարության որոշմամբ:»:
Նույն օրենքի 3-րդ հոդվածի համաձայն՝ սույն օրենքից բխող ենթաօրենսդրական նորմատիվ իրավական ակտն ընդունվում է սույն օրենքն ուժի մեջ մտնելուց հետո` վեցամսյա ժամկետում:

««Լիցենզավորման մասին» օրենքում լրացումներ կատարելու մասին» 2022 թվականի հունվարի 20-ի 
ՀՕ-3-Ն օրենքն ուժի մեջ է մտել 2022թ. փետրվարի 18-ին, հետևաբար Օրենքի 7-րդ հոդվածի 6.4 կետով նախատեսված կարգի ընդունման ժամկետը լրանում է 2022թ. օգոստոսի 18-ին:

«Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:

Հիմք ընդունելով վերոնշյալը՝ Օրենքի 7-րդ հոդվածի 6.3 մասով նախատեսված դրույթը կգործի միայն 
ՀՀ կառավարության կողմից Օրենքի 7-րդ հոդվածի 6.4 մասով նախատեսված կարգը հաստատելու և ուժի մեջ մտնելու պահից:

	2. Արդարադատության նախարարություն
	21.03.2022թ.

	
	№/27.3/11925-2022

	«Կասկադ-էներգո» սահմանափակ պատասխանատվությամբ ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին», Չայնա Նեշնլ Էլեքթրիք Ինջենիիրինգ ընկերություն սահմանափակ պատասխանատվությամբ ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին և Էֆասէկ Ինժինյարիա Ի Սիշտեմաշ Էսե Ա ընկերությանը լիցենզավորման ենթակա գործունեության որոշ տեսակների իրականացման թույլտվություն տրամադրելու մասին Հայաստանի Հանրապետության կառավարության որոշումների նախագծերի (այսուհետ՝ Նախագծեր) վերաբերյալ հայտնում ենք հետևյալը.
«Լիցենզավորման մասին» օրենքի (այսուհետ՝ Օրենք)  7-րդ հոդվածի  6.1-րդ մասի համաձայն՝ օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել Օրենքով նախատեսված լիցենզավորման ենթակա գործունեություն (բացառությամբ սույն հոդվածի 6.2-րդ մասով նախատեսված դեպքերի) օտարերկրյա պետությունների տված համապատասխան լիցենզիայի առկայության դեպքում, իսկ նույն հոդվածի 6.2-րդ մասի համաձայն՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել Օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն (բացառությամբ սույն օրենքի 43-րդ հոդվածի 2-րդ մասի աղյուսակի 1-ին կետի 8-րդ, 9-րդ, 10-րդ ենթակետերով, 5-րդ կետի 1-ին, 2-րդ, 3-րդ ենթակետերով, 6-րդ կետի 1-ին, 3-րդ, 4-րդ, 5-րդ, 7-րդ, 8-րդ, 9-րդ, 10-րդ, 11-րդ, 12-րդ, 13-րդ ենթակետերով, 8-րդ կետի 5-րդ ենթակետով, 15-րդ կետի 1-ին ենթակետով նախատեսված դեպքերի) տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում:
Նկատի ունենալով վերոհիշյալը և հաշվի առնելով, որ Նախագծերով նախատեսվող՝ լիցենզավորման ենթակա գործունեություն իրականացնողները հանդիսանում են Օրենքի 7-րդ հոդվածի 6.2-րդ մասում թվարկված պետությունների  իրավաբանական անձինք՝ գտնում ենք, որ Նախագծերի ընդունման նպատակահարմարության հարցն ունի լրացուցիչ քննարկման կարիք:
	Չի ընդունվել:
««Լիցենզավորման մասին» օրենքում լրացումներ կատարելու մասին» 2022 թվականի հունվարի 20-ի 
ՀՕ-3-Ն օրենքի 1-ին հոդվածի 2-րդ մասի համաձայն՝ «Լիցենզավորման մասին» օրենքի (այսուհետ՝ Օրենք) 
7-րդ հոդվածը լրացվել է հետևյալ բովանդակությամբ 6.2, […] 6.4 կետերով. «6.2. Եվրասիական տնտեսական միության, Եվրոպական միության անդամ երկրների, ինչպես նաև […] Չինաստանի Ժողովրդական Հանրապետության […] իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել սույն օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն […] տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում:
6.4. Օրենքով նախատեսված գործունեության իրականացման վայրի պահանջ չնախատեսող՝ սույն հոդվածի 6.2-րդ մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը հաստատվում է Հայաստանի Հանրապետության կառավարության որոշմամբ:»:
Նույն օրենքի 3-րդ հոդվածի համաձայն՝ սույն օրենքից բխող ենթաօրենսդրական նորմատիվ իրավական ակտն ընդունվում է սույն օրենքն ուժի մեջ մտնելուց հետո` վեցամսյա ժամկետում:

««Լիցենզավորման մասին» օրենքում լրացումներ կատարելու մասին» 2022 թվականի հունվարի 20-ի 
ՀՕ-3-Ն օրենքն ուժի մեջ է մտել 2022թ. փետրվարի 18-ին, հետևաբար Օրենքի 7-րդ հոդվածի 6.4 կետով նախատեսված կարգի ընդունման ժամկետը լրանում է 2022թ. օգոստոսի 18-ին:

«Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:

Հիմք ընդունելով վերոնշյալը՝ Օրենքի 7-րդ հոդվածի 6.3 մասով նախատեսված դրույթը կգործի միայն 
ՀՀ կառավարության կողմից Օրենքի 7-րդ հոդվածի 6.4 մասով նախատեսված կարգը հաստատելու և ուժի մեջ մտնելու պահից:

	3. Արդարադատության նախարարություն
	25.04.2022թ.

	       Ի պատասխան Ձեր 2022 թվականի ապրիլի 21-ի թիվ ԳՍ/22.5/9936-2022 գրության՝ օտարերկրյա իրավաբանական անձանց կողմից օրենքով նախատեսված լիցենզավորման ենթակա գործունեության իրականացման վերաբերյալ «Լիցենզավորման մասին» օրենքի (այսուհետ՝ Օրենք) 7-րդ հոդվածով նախատեսված կարգավորումների առնչությամբ Հայաստանի Հանրապետության արդարադատության նախարարությունում անցկացվել են լրացուցիչ քննարկումներ, որոնց արդյունքում հայտնում ենք հետևյալը.

  «Լիցենզավորման մասին» օրենքի (այսուհետ՝ Օրենք) 7-րդ հոդվածի 6.1-րդ մասի համաձայն՝ օտարերկրյա իրավաբանական անձինք Հայաստանի Հանրապետության կառավարության որոշմամբ կարող են իրականացնել Օրենքով նախատեսված լիցենզավորման ենթակա գործունեություն (բացառությամբ սույն հոդվածի 6.2-րդ մասով նախատեսված դեպքերի) օտարերկրյա պետությունների տված համապատասխան լիցենզիայի առկայության դեպքում:

Նույն հոդվածի 6.2-րդ մասի համաձայն՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել Օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն (բացառությամբ սույն օրենքի 43-րդ հոդվածի 2-րդ մասի աղյուսակի 1-ին կետի 8-րդ, 9-րդ, 10-րդ ենթակետերով, 5-րդ կետի 1-ին, 2-րդ, 3-րդ ենթակետերով, 6-րդ կետի 1-ին, 3-րդ, 4-րդ, 5-րդ, 7-րդ, 8-րդ, 9-րդ, 10-րդ, 11-րդ, 12-րդ, 13-րդ ենթակետերով, 8-րդ կետի 5-րդ ենթակետով, 15-րդ կետի 1-ին ենթակետով նախատեսված դեպքերի) տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում:

Նույն հոդվածի 6.4-րդ մասի համաձայն՝ Օրենքով նախատեսված գործունեության իրականացման վայրի պահանջ չնախատեսող՝ սույն հոդվածի 6.2-րդ մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը հաստատվում է Հայաստանի Հանրապետության կառավարության որոշմամբ:

«Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:

Վերոշարադրյալ կարգավորումների վերլուծությունից բխում է, որ Օրենքի 6.2-րդ մասում նախատեսված օտարերկրյա պետությունների իրավաբանական անձանց կողմից Հայաստանի Հանրապետությունում համապատասխան լիցենզավորող մարմնի թույլտվությամբ տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն իրականացնելու վերաբերյալ կարգավորումը, ինչպես նաև դրա հետ տրամաբանորեն փոխկապակցված՝ 6.1-րդ մասով նախատեսված բացառության գործողությունն ուղղակիորեն պայմանավորված է ՀՀ կառավարության կողմից նույն մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգի հաստատման հետ, որը, սակայն, դեռևս հաստատված չէ: Հետևաբար, «Նորմատիվ իրավական ակտերի մասին» օրենքի 27-րդ հոդվածի 1-ին մասով նախատեսված նորմի ուժով, նշված դրույթները կգործեն համապատասխան կարգի ուժի մեջ մտնելուց հետո միայն:

Ինչ վերաբերում է այն օտարերկրյա իրավաբանական անձանց, որոնք այս պահի դրությամբ բավարարում են Օրենքի 7-րդ հոդվածի 6.1-րդ հոդվածով նախատեսված պահանջին, այսինքն՝ ունեն օտարերկրյա պետությունների կողմից տրված համապատասխան լիցենզիա, Օրենքով նախատեսված լիցենզավորման ենթակա գործունեություն կարող են իրականացնել ընդհանուր հիմունքներով, այսինքն՝ ՀՀ կառավարության որոշմամբ:
	Ընդունվել է ի գիտություն:




